
STEE-EILAS       

ERRETIRO PARTZIALA/ERRELEBO KONTRATUA

2014ko  martxoaren  31ko   Batzorde  Parekidean  “  ERRELEBO-KONTRATUA BETEKO 
DUENARI DEITZEA” izeneko akordioa sinatu genuen.

Akordio honen edukia honakoa da:

-Langile  batek  erretiro  partziala  hartzen  duenean,  bere  errelebista  izendatzeko  pauso 
hauek jarraituko dira:
Ordezkogaien  zerrendan  lehen  tokian dagoenari  egingo  zaio  errelebo-kontratua 
izenpetzeko deia.  Nahiz  eta  langile  hau momentu  horretan kontratupean lanean aritu,  
aukera  hau  luzatuko  zaio,  momentuan  duen  kontratuari  uko  egiteko  aukera  emanez. 
Lanean dagoen langilearen kasuan, errelebo-kontratu hau onartzea ez da derrigorrezkoa 
izango.   

-Erretiro partziala hartzeko epea, langileak adina iritsi eta baldintzak betetzen dituen 
momentua izango da. Betiere, ikasturte bakoitzeko apirilaren 30a izango da kontratu 
hauek formalizatzeko azken eguna. Hau da, apirilaren 30etik ekainaren 30a bitartean 
baldintzak betetzen dituzten langileek iraila arte itxoin beharko dute  erretiro partziala 
eskatu  eta bere errelebistaren izendatzea formalizatzeko.

STEE-EILAStik akordio hau onuragarria dela ikusi eta sinatu dugu honako 
arrazoiengatik:

Akordio  honek,   errelebo-kontratuak,  zerrendetan  aurrean  dauden  ordezkoek  hartzeko 
aukera  bermatzen du.  Antzinatasuna  errespetatuz.  Errelebo-kontratuak,  luzeak izanda, 
ordezkoen interesekoak izaten dira.

Erretiro partziala eskatu nahi duen langileak ez du aurreko ikasturteetan zeuden  epeetara 
itxoin  beharko  eskaera  formalizatzeko.  Baldintzak  betetzen  dituen  momentuan  bertan 
eskaera egiteko aukera bermatzen du akordioak. 

